
Uunga siunnersuut: Suliffissarsiornermut ikiorsiissutit pillugit Inatsisartut inatsisissaat
(Isumaginninnermut, Suliffeqarnermut Nunamullu Namminermut Naalakkersuisoq)
(Siullermeerneqarnera)

Uunga siunnersuut: Pisortanit ikiorsiissutit pillugit Inatsisartut inatsisissaattut siunnersuut
(Isumaginninnermut, Suliffeqarnermut Nunamullu Namminermut Naalakkersuisoq))
(Siullermeerneqarnera)

Qularutissaanngilaq pisortat ingerlatsinerini aaqqissuusseqginnissat annertuut pisariagartinneqarmata.
Piviusoq unaavog, ilisimatuut tamarmik isaanniik siunissarput imaammat maannakkut atugarissaarneq
ilisimasarput ingerlatiinnarniarutsigu ukiumut 1 milliard koruunit amigaatigisalissagatsigit. Nalunanngilarlu
kisimi pisortat ingerlatsineranni aaqqgissuusseqqinnikkut aningaasat taakku aaneqarsinnaanngimmata,
isumalluartariaqarpugulli. Isumaqganngilangali Naalakkersuisut siunnersuutit ukua sagqummiunnerinik
taamaattut.

Siunnersuutit ataatsimut isigalugu pisortat ingerlatsineranni aningaasanik sipaarutegarnavianngillat.
Siunnersuutit aningaasartuutinik annertuseriartitsissapput. Saamasumik ogaatigalugu inissisimaffik
maannakkut atuuttumut isumatusaarnerunngillat.

Taamatut ogarluta siunnersuutit ajortuinnaanngillat. Qulaaninngaanniit isigalugit kikkut
sulileriaannaanersut kikkullu piareersimannginnersut immikkoortitsilluarnerulissammata
isumatusaarneruvoq. Taamatuttaarlu pitsaasuuvoq sulileriaannaat suliffissarsiortuarnissaannik
piumasagaateqarnermi sukaterissammata. Pisortaniit ikiorsiissuteqartarneq allatut aaggissuunnera
isumatusaartuuvoq. Pitsaasuuvorlu pisortaniit ikiorsiissutinik pisartagallit maanna sunik
suliagarsinnaanerinik sunillu suliagarsinnannginnerinik immikkut isiginiarnerusogalissammat taamaasilluni
inunnut ataasiakkaanut perusissianik pitsaasunik tulluarsakkanillu sanasogartalissammat,
sulilersitsinissamut aqqutissiuussinerusinnaasunik. Pingaaruteqarpoq tamarmik piffissaq tamaat
sulisinnaanissaanik immikkut isiginiassannginnatsigit, kisiannili inuttut ataasiakkaatut ganoq
tunniussagarnerpaasinnaanersut qgiviassallugit. Eqgaamassavarput inuttut ataasiakkaatut pingaaruteqgarneq
nalegarnerlu misigitissagatsigu.

Tamanna oqaatigereerlugu eqqumiigivara maannakkut match-gruppenik taaneqartartunit una
aaqgissuusseqginneq ganoq allaanerunersoq. Eqqarsariaggaarneq siulleq imeruarsaat puujaasamut
allamut nuuginnakkatut sanillersuunnarpoq. Taamaattumik nutaamik eqgarsartariagavissorpugut,
suliffissarsiortutullu suliffegarnerup silarsuaanut appakaannissamut gilanaarnartuunissaa
annertusartariaqarparput. Taamaattumik Naalakkersuisut suliffissanik amerlisaanernik suliffissarsiortullu
ajornannginnerusumik nuussinnaaneranut tunngasunik suliniuteqartariagarput, inatsimut
ikorfartuisinnaasumik.

Uani siunnersuummi suliffissarsiortunut periusissianik sanasarnissamut Majoriag kommuunillu
akisussaaffimmik annertuumik tuninegarput. EQummaariffigisariagarparput suliassanik pujoralammik
katersisussanik suliffissarsiortunillu nikisitserianngitsumik kinguneqalissanngimmat. Nammineq
pilersorsinnaaneq anguniagaqarfiginissaa uannit pingaarnertut inissisimagaluarpoq, soorlu suliffissarsiortut
aalanerunissaanik piumasagaateqarnikkut. Nammineq pilersorluni inuuneq peqqissumik
toqgissisimasumillu inuunissaq ingerlaqatigisariagaraluarpaa. Politikkikkut aalajangikkat pitsaasumik
piviusunngortissagutsigit qularinngilara anguniagagarluartariagartoq sapiissuseqarluarlunilu.

Isumatusaarneruvorli sulineq akilersinnaajuaannartinnissaata anguniagarinera. Perusuppungali
apeqqusingaatsiassallugu suliffissarsiornermi ikiorsiissutinik pisarnissamik siunnersuutegarneq ilumut
taamatut siunertagarnersoq. Killormut isumagarpunga siunnersuutip angerlarsimaannarnissap
soqutiginartuunissaanik kinguneqaannarnissaanik ernumanaategartoq.

Suliffissarsiornermi ikiorsiissutinik pisarnissamik siunnersuutegarnermi gaammatit arfinillit ingerlaneranni
suliffissarsiortutut allaggagaanni SIK-mi akissarsiat 90%-ii akissarsiarineqartassapput. Tamanna
ilinniarsimanngitsumik suliffegartumut sapaatip akunneranut 40 tiimit sulisartumut
sanilliunneqgarsinnaavoq. llinniarsimanani suliffegarniaraanni iluanaarutissaq annikitsuararsuussaag.

Uani isiginiartariagarparput ilumut pissusissamisoornersoq. Eqgaamasariaqarparput suliffissarsiornermi
ikiorsiissutinik pisartagagarsinnaasut tamarmik sulilernissaminnut pisareeqqasutut
nalunaarsorsimassapput. Tassa imatut paasineqassaaq sulinissaminnut aporfissaganngillat,
taamaasiunnginnissamullu utogqgatsissutissaganngillat. Taamaattumik ingasappallaartutut
taanegarsinnaavogq inuit taakku ilinniarsimanngitsutulli, sapaatip akunneranut 40 tiimit fabrikkimi
hotelimiluunniit suleruluttartutut akissarsiagartassappata. Naatsumik ogaatigalugu pissusissamisuunngilaq
suliffissarsiortumullu ilinniarsimanngitsutut suliffeqgarnissamut kajuminnissaq pisariagartinneqartoq
piunavianngilag, angerlarsimaannarnissaanullu kingunegassaagq.

Siunnersuutit suliareqginneqarnissaanut innersuunneqartumut llaqutariinnermut Peqgissutsimullu
ataatsimiitsitaliaq suliassanik ulikkaarpoq. Ataatsimiitsitaliap anguniagarisariagarpaa siunnersuutit
ataatsimut isigalugit ullumikkut pisortat ingerlatsinerannut sammisaq suli aningaasartorfiginerulernissaanik
kinguneqassanngitsut. Ataatsimiitsitaliaq anguniagarisariaqarpaattaaq suliffisasrsiornermut
ikiorsiissuteqartarnissaq angerlarsimaannarnani ilinniarsimanngitsutut suliffeqarnissamut suli
kajumernartuunissaa taamatuttaarlu suliffissarsiornermi minnerpaamik suliagartinnegartarnissaanik
allannguutissatut siunnersuuteqarfigissallugu.

